
Majlis Ugama Islam Singapura 

Khutbah Jumaat  

30 Ogos 2024 / 25 Safar 1446H 

 Mencapai Kebaikan Bersama 

Sidang Jumaat yang dirahmati Allah, 

Pada hari Jumaat yang mulia ini, marilah kita perbaharui tekad 

untuk meningkatkan ketakwaan kepada Allah s.w.t. Dan antara 

ciri-ciri takwa itu adalah apabila kita sering terpanggil merebut 

peluang membuat kebajikan. Amal kebajikan yang tidak terhad 

pada diri sendiri, bahkan juga kepada sekalian makhluk Allah 

s.w.t. 

Ma’asyiral Muslimin wa Zumratal Mukminin 

Rahimakumullah, 

Khutbah minggu lalu, antara lain menyentuh beberapa panduan 

agama dalam menjalani kehidupan bermasyarakat. Seperti 

Kata kunci: 

Kebaikan 

Kemanfaatan 

Kemaslahatan 

panduan hadis yang mengesyorkan akhlak kita menjadi 

penyebab orang lain merasa aman dan tenang. Khutbah 

minggu ini mengajak kita mengambil pedoman dari surah Al-

Mukminun, ayat 99-100: 

 

Yang bermaksud: “Apabila ajal menemui salah seorang di 

antara mereka, dia berkata: "Wahai Tuhanku, kembalikanlah 

daku (hidup semula di dunia), supaya aku dapat berbuat 

kebajikan yang telah aku tinggalkan."” 

Walaupun ayat ini ditujukan kepada mereka yang kufur dengan 

nikmat Allah, kita tetap boleh mengambil iktibar darinya. 

Apakah pengajarannya, hadirin sekalian? Pengajarannya 

adalah: Janganlah kita menjadi golongan yang rugi, seperti 

golongan yang tidak mengambil peluang beramal di dunia, 

sama ada untuk kemaslahatan sendiri atau pun umum, dan 

hanya merasa kesal setelah pintu beramal dan bertaubat 

tertutup menerusi ajal. Wal ‘iyaz billah! 

Saudaraku yang dikasihi, 

Izinkan khatib berkongsi beberapa contoh sebagai panduan kita 

bersama bagi mencapai kemaslahatan umum: 

Pertama: Menginginkan kebaikan untuk semua. 

Sebelum Rasulullah s.a.w. diangkat menjadi nabi dan rasul, 

baginda s.a.w. telah menyaksikan suatu perjanjian yang 

diusahakan di kalangan masyarakat Jahiliyah. Perjanjian 

tersebut dikenali sebagai Hilf al-Fudul, iaitu sebuah perjanjian 

bagi menegakkan keadilan, dan melindungi golongan yang 

lemah.  

Walaupun ia berlaku sebelum kedatangan Islam, Nabi s.a.w. 

memuji perjanjian tersebut dalam sabdanya yang bermaksud: 

“Sesungguhnya, aku telah menyaksikan di rumah Abdullah bin 

Jad’an satu perjanjian. Seandainya aku diajak melakukannya 

dalam Islam, tentu aku penuhinya." (Hadis diriwayatkan oleh 

Imam al-Baihaqi). 

Inilah Islam sebagaimana ungkapan kata-kata Rasulullah 

s.a.w., saudaraku. Agama yang menitikberatkan keadilan 

sosial, agama yang memberi tumpuan dan sokongan pada 

mereka yang lemah lagi memerlukan, dan agama yang tidak 

terlepas pandang kemaslahatan jangka panjang. Kita perlu 

berada di barisan hadapan dalam arena ini, kerana inilah ciri-

ciri orang yang benar-benar mengamati sirah Rasulullah s.a.w. 

Kita hendaklah sentiasa mencari ruang dan peluang melakukan 

usaha-usaha positif demi kemaslahatan awam.  

Jangan kita lupa pada ahli masyarakat yang memerlukan 

sokongan. Mungkin ada yang memerlukan bantuan kewangan. 

Ada pula yang mendambakan nasihat dan tunjuk ajar. Tidak 

kurang pula yang ingin merasakan kewujudan dirinya dirasai. 

Pandanglah kanan dan kiri kita, di rumah, sekolah atau pejabat. 

Hulurkanlah perhatian dan bantuan yang sewajarnya dan 

seadanya. Kebajikan seperti ini mungkin menjadi penyebab 

kelapangan rezeki dan ketenangan kehidupan kita. Rasulullah 

s.a.w. pernah bersabda: 

؟ْْإِلاْْوَتُ ر زقَُ و نَْْتُ ن صَرُو نَْْهَلْ   بِضُعَفَائِكُم 

Yang bermaksud: “Bukankah kamu diberikan pertolongan dan 

rezeki kerana (ketulusan doa) orang-orang yang lemah di 

antara kamu?” (Hadis Muttafaq ‘alaih). 

Kedua: Menyumbang kebaikan dalam apa jua lapangan. 

Sejarah telah menunjukkan pelbagai peranan telah dimainkan 

oleh masyarakat Islam terdahulu. Contohnya, pada era Dinasti 

Ming di Cina, masyarakat Islam Hui terkenal dengan kepakaran 

dalam bidang perdagangan. Mereka bukan sahaja peniaga 

yang berjaya, tetapi mereka juga memberikan sumbangan yang 

bermakna pada kemakmuran ekonomi Dinasti tersebut. Ini 

adalah satu lagi bukti bahawa komuniti Islam sentiasa aktif 

menyumbang kebaikan untuk kepentingan semua, menjadi 

anggota penting masyarakat di mana sahaja mereka berada. 

Ayuh bersama maju ke hadapan, mencurahkan kebaikan dan 

kemanfaatan buat semua. Mudah-mudahan setiap kebaikan 

kita itu akan dibalas dengan kebaikan kerana Allah s.w.t. 

pernah berfirman: 

 

Yang bermaksud: “Adakah balasan amal kebaikan, kecuali 

balasan yang baik juga?” (Surah al-Rahman, ayat 60). 

Marilah bersama menadahkan kedua belah tangan, memohon 

kepada Allah s.w.t. agar dikurniakan kesempatan, untuk kita 

melakukan kebaikan selagi hayat dikandung badan.  

Ya Allah, Ya Fattah Ya ‘Alim, kami memohon petunjuk dan 

rahmat-Mu. Bimbinglah kami ke jalan yang Engkau redai. 

Berkatilah usaha kami dalam mencurahkan kebaikan buat 

masyarakat kami dan manusia seluruhnya. Ya Jalil, Ya Karim, 

lindungilah kami daripada sifat mementingkan diri sendiri dan 

kurniakanlah kami hati yang pemurah dan penyayang. Ya 

Wadud, Ya Majid, berkatilah keluarga kami, masyarakat kami, 

dan sekalian hamba-hamba-Mu. Kekalkanlah kami dalam 

keimanan, dan rahmatilah kami semua. Amin.  

هُوَْْ إِناهُْ تَ غ فِرُوهُْ فاَس  وَلَكُم ،ْ لِْ العَظِي مَْ اللهَْ تَ غ فِرُْ وَأَس  هَذَاْ لِْ قَ و  لُْ أَقُ و 

رُْالراحِي م  الغَفُو 

KHUTBAH KEDUA  
 

ْاللهُْْ هَدُْأَنْلَْإِلَهَْإِلا كَْمَاْأَمَرَ،ْوَأَش  كَْثِيراً دُْلِلهْحََ دًا دَهُْلَْشَريِكَْالحمَ  وَح 
اْللاهُماْصَلِ ْوَسَلِ م ْعَلَىْسَيِ دِنََْْ أَْناْسَيِ دَنََْمَُُمادًاْعَب دُهُْوَرَسُولهُُ. هَدُ لَهُ،ْوَأَش 
اَللهْْ اِت اقُواْ الله،ْ عِبَادَْ فَ يَاْ بَ ع دُ،ْ أَمااْ أَجْ َعِيَن.ْ حَابِهِْ وَأَص  آلِهِْ وَعَلَىْ مَُُمادٍْ

 ،ْوَانتَ هُواْعَمااْنََاَكُمْعَن هُْوَزجََرَ.تَ عَالََْفِيمَاْأَمَرَْ

حَي ثُْْ بِذَلِكَْ أَمَرَنََْاللهُْ ْ فَ قَد  ال مُص طَفَى،ْ النابِِ ْ عَلَىْ وَسَلِ مُواْ صَلُّواْ أَلَْ
وَمَلََئِكَتَهُْيُصَلُّونَْعَلَىْالنابِِ ْيَ اْأَي ُّهَاْالاذِينَْْ كِْتَابِهِْالعَزيِزِ:ْإِناْاللهَْ قاَلْفِ

لِيمًا.ْْ ْعَلَىْسَيِ دِنََْْءَامَنُواْصَلُّواْعَلَيهِْوَسَلِ مُواْتَس  اللاهُماْصَلِ ْوَسَلِ م ْوَبََرِك 
  مَُُمادٍْوَعَلَىْآلِْسَيِ دِنََْمَُُمادٍ.

وَعُمَرَْْ رٍْ بَك  أَبِْ سَادَاتنَِاْ دِيِ يَنْ المهَ  الرااشِدِينَْ الخلَُفَاءِْ عَنِْ اللاهُماْ وَار ضَْ
،ْوَعَنْبقَِياةِْالصاحَابةَِْوَالقَرَابةَِْوَالتاابِعِيَن،ْوَتََبِعِيْالتاابِعِيَن،ْ وَعُث مَانَْوَعَلِيِ 

تَِكَْيََْأَر حَْ   مَْالرااحَِِيَن.وَعَنااْمَعَهُمْوَفِيهِمْبِرَحَ 

يَاءِْمِنهُمْ لِمَاتِ،ْالَأح  لِمِيَنْوَالمسُ  مِنَاتِ،ْوَالمسُ  مِنِيَنْوَالمؤُ  ْلِلمُؤ  اللاهُماْاغ فِر 
ظَهَرَْْ مَاْ وَالِمحَنَ،ْ وَالزالَزِلَْ وَالوَبََءَْ البَلََءَْ عَنااْ ْ اد فَع  اللاهُماْ وَالَأم وَاتِ.ْ

بَْ لَدِنََْخَاصاةً،ْوَسَائِْ بَْطَنَ،ْعَن هَاْوَمَا اْلعَالَمِيَن.ْْمِن   اْلبُ ل دَانِْعَاماةً،ْيََْرَبا رِ
كُْلِ ْمَكَانٍْْ طِيَنْوَفِ  َْفِْغَزاةْوَفِْفِلِس  عَفِين  تَض  وَانَ نَاْا لمسُ  ْإِخ  الَلاهُماْان صُر 

نًا،ْوَحُز نََمُ ْفَ رَحًا،ْوَهَاْ فَ هُم ْأَم  ْخَو  هُم ْعَاماةً،ْيََْأَر حَمَْالرااحَِِيَن.ْالَلاهُماْبَدِ ل 

ْْ العَالَمِيَن. ْ وَالسالََمَْفَ رَجًا،ْيََْرَبا ل مَْ تُبِْالسِ  وَالَأمَانَْْْالَلاهُماْاك  ْْوَالَأم نَْ
أَْجْ َعِيَن.وَْْْكُلِ هِْلِل عَالََِْْ اْلآخِرَةِْحَسَنَةً،ْْْلِلنااسِ نيَاْحَسَنَةً،ْوَفِ اْلدُّ ربَ انَاْآتنَِاْفِ

ْْْوَقِنَاْعَذَابَْالناارِ.

سَانِْوَإِيتَاءِْذِيْْ لِْوَالِإح  هَىْعَنِْْعِبَادَْاِلله،ْإِناْاَللهْيََ مُرُْبَِلعَد  القُر بََ،ْوَيَ ن  
العَظِيمَْ ْلَعَلاكُم ْتَذكَارُونَ،ْفاَذكُرُواْاللهَْ شَاءِْوَالمنُكَرِْوَالبَ غ يِ،ْيعَِظُكُم  الفَح 
رُْْ يُْ ع طِكُم،ْوَلَذكِ  لِهِ فَْض  مِْن أَلُوهُ يْزَدِ كُم ،ْوَاس  نْعَِمِهِ كُرُوهُْعَلَى يَذ كُر كُم ،ْوَاش 

بََُ،ْوَاللهُْيَ عْ  نَ عُونَ.اِللهْأَك    لَمُْمَاْتَص 

 


